
Ariketa
Hiru antxumiak eta aztia ipuiña
Landuko dittugunak:

Gogo haundixa ≠ Gogo asko
IKASMAILLA: HH 
TALDIA: danak batera

HELBURUA: "gose haundixa", "billur haundixa" eta "gosiak egon" egitturen ereduak eskaintzia

MATERIALA:  
 AZALPENA: 

Txikixenendako ipuin bat  aukeratu dogu, ziharka gorputz sensaziñuak aitzen emoteko egittura batzuk lantzeko, eredu egokixak eta zuzenak emonaz. Ipuiña Hiru antxumiak eta aztia izenekua da, eta Solasean eta jolasean bideoan ikusgai dago. Eranskiñian daguan bideo pasartiaren transkripziñua bertako euskalkira moldatu dogu. Ipuiñak irudimena eta hotsak lantzeko be oso aproposa da, eta bertako ezaugarrixak (hotsak, ipuin-kontalarixaren gorputz-espresiñua, bukaerako kantua, ...) ezagutzeko, aittatutako bideo pasartia irakasliari lagungarri suertatu leikixo, ipuiña umiei kontatu baiño lehen. Irakaslia ikasle danen aurrian zutik egongo da, eta ume danak bere parian lurrian jarritta. Ipuiña kontatu bittartian, gose haundixa, gosiak nago eta billur haundixa daukat egitturak aittatzen diranian, irakasliak egittura honek gorputz imintziñuekin edo keiñuekin azpimarratu eta eta tonua inddartu leizke, umiak imintziñuari dagokixon egitturia identifikatu eta errezago barneratzeko. Egoki ikusten bada, ipuiña kontatu eta gero ulermen galdera bat edo beste be egin leike, umien partehartzia areagotzeko. Galdera desberdiñak egin leizke:

-Zergaittik zeren gosiak antxumiak?

edo

-Zergaittik juan ziran antxumiak beste aldeko zelaira?

edo

-Zergaittik zeuken antxumiek zubittik pasatzeko billur haundixa? 
...

Eranskiña
HIRU ANTXUMIAK ETA AZTIA

Gaur kontatuko dotsuedan ipuiña, ez dogu sekula kontatu. lrudi barik, zuen imajinaziñua erabilli biharko dozue, gure pertsonaiak eta gertatzen dan dana ikusteko. Hiru pertsonai nagusi agertzen dira: hiru antxumiak, hiru neurri desberdiñetako antxumiak, anaiak, eta pertsonai gaizto bat: aztia, azti gaiztua izkutatuta dago, oin esango dotsuet nun. 

Hiru antxume horren artian zaharrena, denbora gehixago euki dau haunditzeko, eta badakizue halako adar luziak dauzka: ezetz asmau zelako izena daukan? Adar luzeak dauzkanez: Adarluze. Lepotik txintxiliz daroian zintzarrixa hola mugitzen jako bera ibiltzen danian: ton!, ton!, ton!, motel ibiltzen dalako, haundixa da eta. 

Bigarrena, ertaiña da. Ez du hainbeste denborarik euki adarrak luzatzeko eta imajinatzen dozue zelako adarrak dauzkan? Motzak, ez hain luziak, ez dau hainbeste denborarik euki, gaztiagua dalako, eta badakizue zela daukan izena? Adarmotz, bai, Adarmotz. Adarmotzek be zintzarri bat dauka lepotik txintxiliz, baiña pixkat bizkorrago ibiltzen da. Halaxe dabil tan!, tan!, tan!, tan!, tan! Hiruren artian txikixenak hainbeste handitzeko astirik euki ez dabenez, ez jako oinddiokan adarrik sortu, eta Adargabe, Adargabe dauka izena, eta berak zintzarri txiki bat dauka lepotik txintxiliz, eta holaxe egitten dotsa ibiltzerakuan: tin!, tin!, tin!, tin! 

Ia ezagutzen dittugun! Ibilliko naiz, eta zuek esango dozue ze pertsonaia den, e? Ondo ezagutzeko gero ipuiñian. Ia: 

- Ton!, ton!, ton! Adarluze. Oso ondo. 

- Tan!, tan!, tan! Adarmotz. 

- Tin!, tin!, tin! Adargabe. 

Beno, pertsonai bat falta jaku oinddiokan aurkezteko: aztia. Eta aztia nun bizi dan ulertzeko esan, zubixaren azpixan. 

- Eta nungo zubixan? 

Oin dotsuet hiru antxumiak nun bizi ziran kontatu bihar. 

Hiru antxumiak bizi ziran hemen, imajinatuko dogu zelai batian, erdixan erreka bat zeguan, erreka zoragarrixa, ur askorekin, ez pentsatu. Eta han, zubixaren beste aldian, beste zelai zoragarrixa, eta aztia bizi zan zelai batetik bestera pasatzeko zeguen zubiaren azpian, uretan ez, zubixaren azpixan bazeguen etzanda egoteko eta bizitzeko tokixa, hortxe bizi zan; eta zein zan bere eginkizuna? Zubi horretatik pasatzen ziran antxumiak, arkumiak eta beste animalitxokume batzuk jatia. Bera horretaz elikatzen zalako. 

Oin, ipuiña kontatuko dotsuet. Ze gertatu zan uda haretan? Udia zan, udan sekulako berua egitten zeban, eguzkixak gogor jotzen zeban, eta euririk bapez. Aspaldi-aspaldixan, bapez. 

Hiru antxumien zelaixa igartuta, sikatuta, zihero-zeharo siku zeguan. Bape euririk ez, aspaldixan euririk ez, eta bedar bigun eta freskorik ez zan sortzen, eta ez zeuken janik. Hortik ibiltzen ziran miazkatzen, bedartxo freskuen billa. 

Eta momentu bat aillegatu zan, ez zeukela jatekorik, eta hiruren artian lehenen kexatu zana Adargabe izan zan, halako ahots fiña dauka, txikixagua dalako. 

- Ai, gosiak nago! Ez daukagu ezer jateko, tripako miñez nago, eta ez dago bedarrik. Zer egingo dogu? 

Bigarrena kexatzen hasi zana, zein izango zan? Adarmotz. Halaxe hasi zan: 

- Egixa da, ez daukagu jatekorik. Ene! Eta hurrengo egunetan be ez dogu eukiko. Dana siku-siku dago, zer egin biharko dogu? 

Baiña Adarluze ez zan kexatu, ez. Bera haundixagoa zan, beste errekurtso batzuk zeuzkan, eta esan zotsen: 

- Trankil anaiok, pentsatuko dogu zer egin arazua konpontzeko. Lagaidazue pentsatzen, trankil -esan zotsen-. Beittu! Illuntzen dihardu, iratargixa agertu da zeruan, oin gaua datorrenez guazen lotara. Bihar, goizian goiz, esnatuko zaittuet, eta esango dotsuet zer pentsatu doten arazua konpontzeko. 

- Ondo! Ondo! 

Konfiantza haundixa zeuken anai haundixagan, eta lotara gosiak juan ziran, baiña etzan egin ziran eta lo hartu zeben. Eta zein zeguan lo be bai, zubi azpixan? Aztia, lo zeguan be bai. Adarluze, zaharrenak, lo hartu zeban. Gau osua pasatu zeben lo, eta eguzkixa irten zanian zeruan lehenengo argi izpixekin, segittuan, (zelako arduratsua dan Adarluze!) Ardaluze esnatu egin zan. 

- Eguna etorri da, nere anaiak esnatu bihar dittut.- pentsatu zeban.

- Egun on, Adarmotz, esnatu! 

- Egun on, Adarluze! 

- Egun on, Adargabe, esnatu! 

- Egun on, Adarluze! 

- Esango dotsuet gabian zer pentsatu doten arazua konpontzeko, badakizue zer? 

- Zubixaren beste aldera juango gara, han bedar freskua, goxua, biguna dago eta, eta han ez jaku janaririk faltauko. 

Adargabe serixo-serixo: 

- Baiña, zer diñozu Adarluze? Zuk badakizu zubixaren azpixan aztia daguala eta jan egingo gaittuala. 

Eta Adarmotzek be: 

- Egixa da Adarluze, zelako gauzak esaten dittuzun, baiña billur haundixa daukagu, eta ez dogu zubittik pasatu nahi. 

- Trankil, oin aztia lo dago, eta, ixil-ixilik bagoiaz, ez da enteratuko. 

- Tira Adargabe, zu txikixena izanda, segi, zu lehenengo zubittik. 

- Billur haundixa daukat. 

- Tira,  segi aurrera, ixil-ixilik juan e! 

Baiña, jakiña, bere zintzarrixak zaratia egitten zeban, poliki bazihoian be, egitten zotsan, ti-tin!, ti-tin!, ti-in!, ti-tin! zubixaren erdialdian zeguala. 

- Zein dabil hor? -Aztia, aztia esnatu zan-. 

- Adargabe. 

- Eta zer nahi dozu? 

- Zubixaren beste aldera pasatu nahi dot, gosiak nago eta, gure zelaiko bedarra sikatu jaku, eta ez daukagu jatekorik. 

- Ezin zara pasatu. 

- Zergaittik? 

- Ni be gosiak nagualako, eta jan bihar zaittut. 

- Ez, azti jauna, mesedez, ez ni jan, beittu ze txikitxua naizen. Ez daukat haragirik. Ez mesedez, ez ni jan. Badakit, jan nere atzetik datorren nere anaia, bera koxkorragua da, haragi gehixago dauka, bera janeizu. 

- Zure anaia?

- Bai. 

- Zu baiño haundixagua? 

- Bai. 

- Ez dakit ba, egixa esan oso-oso argal zare. Hazurra besterik ez zara, tira, ados. 

Eta ti-ttin! Ti-tin! Ti-tin! Beste aldera aillegatu zan. 

Iuju!, gure Adargabek lortu dau beste aldera pasatzia. Hasi da zelaixan hor bedarra goxo-goxo jaten, eta bere anaien zain. 

Beste aldian Adarluzek esan dotsa Adarmotzi:. 

- Adarmotz, tira, zure txandia da oin. 

- Mesedez, e, e, ... billur haundixa daukat, Adarluze! 

- Trankil. Ixil-ixilik pasatzen bazara, aztia lo dago, eta ez da esnatuko. 

- Ados! 

Dardarka zebillen, Adarmotz be bai, ertaiña zan, baiña billur haundixa zeukan. Eta tan! tan! tan! tan!, erdi-aldian zeguanian. 

- Zein dabil hor? -berriro aztia-. 

- Adar... Adarmotz naiz. 

- Eta zer nahi dozu? 

- Zubixaren beste aldera pasau nahi dot, hango bedar goxua jatera, gose haundixa daukatelako, gure zelaixa siku dago eta. 

- Ezin dotsut pasatzen laga. 

- Zergaittik? 

- Ni be gosiak nago, eta jan bihar zaittut. 

- Mesedez, ez, ez nazu ni jan. Beittu, badakit, nere atzetik datorren anaia janeizu, ze... nik haragi gutxi daukat, ikusten dozu? Argal-argal nago. Jan nere anaia, bera haundixagua eta indartsuagua, potoluagua da eta. 

- Anaia haundixagua daukazu, e? 

- Bai! 

- Ez dago gaizki pentsatuta, egixa esan, ondo jan nahi dot, eta, tira, pasatu beste aldera. Tan! tan! tan! 

Iuju!, Adarmotzek be lortu dau, eta oin hantxe dago Adargaberekin bedar goxua jaten. 

Eta zer gertatzen da, azkenian? Ba Adarluzek esan dabela: 

-Ados, nere anaiek lortu dabe, oin nere txandia da, oin nik pasatu bihar dot.

Ton! Ton! Ton! 

- Zein dabil hor? 

- Ni, Adarluze naiz. 

- Eta zer nahi dozu? 

- Hango bedarra jan nahi dot, gosiak nago! 

- Ez, ezin dotsut pasatzen laga. 

- Baiña zergaittik ez? 

- Nik be jan bihar dotelako. Jan bihar zaittut, gosiak nago neu be. 

- Jan? Zuk ni jan? Ezta pentsau bez! 

- Zela ezetz? Ni indartsua naiz. 

- Ja! Zu indartsua zara, baiña begiratu nere adar zorrotz luze honek. 

Borrokan hasi, Adarluzek adarrak sartu aztiaren kamisoian, auauuuuu! Zer uste dozue egin zebala? Nora bota zebala? Uretara. Eta ur dexente zeguanez, zer gertatu jakon aztiari? Ba itto eta hil egin zala. 

Eta holaxe pasatu zan beste aldera. 

Ton! ton! ton! Beste aldian hiru anaiak bildu ziran. 

- Lortu dogu, ausartak izatiagaittik! Hemendik ez gara mobiduko. Eta hola hirurok eskutik obatuta kantutxo bat kantatu zeben.

Hirurok lortu dogu pasatzia zubittik.

Aztia hilda dago gaiztua izatiagaittik

Larala, larala, larala, larala, larala, larala.

Hemendik aurrera gu biziko gara poz-pozik

Ez gara inoiz juango zelai berde honetatik.
Larala, larala, larala, larala, larala, larala.

